Նախագիծ
ՀԱՄԱՁԱՅՆԱԳԻՐ

ԵՎ ՊԵՐՈՒԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ
ԴԻՎԱՆԱԳԻՏԱԿԱՆ ԱՆՁՆԱԳՐԵՐ ԿՐՈՂՆԵՐԻ ՀԱՄԱՐ ՄՈՒՏՔԻ ՎԻԶԱՅԻ ՊԱՀԱՆՋԻ ՎԵՐԱՑՄԱՆ ՄԱՍԻՆ
Հայաստանի Հանրապետության կառավարությունը և Պերուի Հանրապետության կառավարությունը, այսուհետ` «Կողմեր»,
Ուղղորդվելով երկու պետությունների միջև բարեկամական հարաբերությունների զարգացմանը նպաստելու մտադրությամբ,
Ցանկանալով դյուրացնել Հայաստանի Հանրապետության և Պերուի Հանրապետության դիվանագիտական անձնագրեր կրող քաղաքացիների մուտքը, ելքը և տարանցումը միմյանց պետությունների տարածքով:

համաձայնեցին հետևյալի մասին.
Հոդված 1

1. Հայաստանի Հանրապետության դիվանագիտական անձնագրեր կրող քաղաքացիները կարող են առանց մուտքի վիզա ստանալու անհրաժեշտության մուտք գործել Պերուի Հանրապետության տարածք և մնալ այնտեղ առավելագույնը 90 (ինսուն) օր ժամկետով` մուտք գործելու օրվանից սկսած 180 (հարյուր ութսուն) օրվա ընթացքում:

2. Պերուի Հանրապետության դիվանագիտական անձնագրեր կրող քաղաքացիները կարող են առանց մուտքի վիզա ստանալու անհրաժեշտության մուտք գործել Հայաստանի Հանրապետության տարածք և մնալ այնտեղ առավելագույնը 90 (ինսուն) օր ժամկետով` մուտք գործելու օրվանից սկսած 180 (հարյուր ութսուն) օրվա ընթացքում:

Հոդված 2
Կողմերի պետությունների դիվանագիտական անձնագրեր կրող քաղաքացիները սույն Համաձայնագրի 1-ին հոդվածում նշված կացության առավելագույն ժամկետը երկարաձգելու համար պետք է ստանան ընդունող պետության իրավասու մարմինների համաձայնությունը` տվյալ պետության ազգային օրենսդրության համաձայն:

Հոդված 3

1. Կողմերից մեկի պետության դիվանագիտական անձնագրեր կրող քաղաքացիներից, որոնք գործուղվել են մյուս Կողմի պետությունում գործող իրենց պետության դիվանագիտական ներկայացուցչություն կամ հյուպատոսական գրասենյակ չի պահանջվում ստանալ մուտքի վիզա այդ պետության տարածք իրենց նշանակման ժամանակահատվածում մուտք գործելու կամ դուրս գալու համար` պայմանով, որ այդ քաղաքացիները համապատասխան ձևով հավատարմագրվել են ընդունող պետության առաջ` տվյալ պետության ազգային օրենսդրության համաձայն:
2. Սույն հոդվածի 1-ին պարբերության դրույթները նաև կկիրառվեն Կողմերի պետությունների դիվանագիտական անձնագրեր կրող քաղաքացիները ընտանիքի անդամների նկատմամբ, որոնք նույնպես կրում են դիվանագիտական անձնագրեր:
Հոդված 4

Կողմերից մեկի պետության դիվանագիտական անձագրեր կրող քաղաքացիների անձնագրերի կորստի կամ օգտագործման համար ոչ պիտանի դառնալու դեպքում կկիրառվեն  ընդունող պետության օրենսդրությամբ սահմանված միջոցները` անձնագրերի վերականգնման նպատակով:

Հոդված 5

Կողմերից մեկի պետության դիվանագիտական անձնագրեր կրող քաղաքացիները մյուս Կողմի պետության տարածքում գտնվելու ընթացքում պետք է հարգեն ընդունող պետության օրենսդրությունը:

Հոդված 6

1. Կողմերը կարող են կասեցնել ժամանկավորապես ամբողջությամբ կամ մասամբ սույն Համաձայնագրի կիրառումը ազգային անվտանգության, հասարակական կարգի կամ հանրային առողջության պատճառներով:
2. Այն Կողմը, որը մտադիր է կասեցնել սույն Համաձայնագրի կիրառումը կտեղեկացնի անմիջապես մյուս Կողմին դիվանագիտական ուղիներով Համաձայնագրի կասեցման կամ դրա պատճառների վերացման դեպքում` առնվազն 48 (քառասունութ) ժամ առաջ:

3.  Սույն հոդվածի 2-րդ պարբերությունում նշված կասեցումը չի ազդի մյուս Կողմի պետության քաղաքացիների` տվյալ պետության կացության վրա, որոնք մուտք են գործել տվյալ պետության տարածք օրինական ձևով` բացառությամբ 7-րդ հոդվածով սահմանված դեպքերի:

Հոդված 7

Կողմերն իրավունք ունեն մերժել իրենց պետության տարածք մյուս Կողմի դիվանագիտական անձնագրեր կրող քաղաքացիների մուտքը կամ դադարեցնել նրանց կացությունը` իրենց ազգային օրենսդրության համաձայն:

Հոդված 8

1. Սույն Համաձայնագրի ուժի մեջ մտնելուց հետո 30 (երեսուն) օրվա ընթացքում Կողմերի արտաքին գործերի նախարարությունները կփոխանակեն իրենց պետություններում գործող դիվանագիտական անձնագրերի նմուշները` դիվանագիտական ուղիներով:

2. Դիվանագիտական անձնագրերում փոփոխություններ կատարելու կամ նոր դիվանագիտական անձնագրեր ընդունելու դեպքում Կողմերի արտաքին գործերի նախարարությունները կփոխանակեն այդ նմուշները դրանց պաշտոնական շրջանառությունից առնվազն 30 (երեսուն) օր առաջ: 
Հոդված 9
Սույն Համաձայնագրի մեկնաբանման և կիրառման հետ կապված տարաձայնությունները կլուծվեն Կողմերի միջև բանակցությունների և խորհրդակցությունների միջոցով:
Հոդված 10
Սույն Համաձայնագիրը կարող է փոփոխվել Կողմերի փոխադարձ համաձայնությամբ արձանագրությունների միջոցով, որոնք կկազմեն  Համաձայնագրի բաղկացուցիչ մասը և ուժի մեջ մտնեն Համաձայնագրի 11-րդ հոդվածով սահմնաված կարգով:

Հոդված 11

1. Սույն Համաձայնագիրն ուժի մեջ կմտնի Կողմերի վերջին ծանուցումը ստանալու պահից, որով միմյանց տեղեկացնում են, որ իրենց պետությունների ազգային օրենսդրությամբ նախատեսված անհրաժեշտ ներպետական ընթացակարգերն ավարտել են: 

2. Սույն համաձայնագիրը գործում է անժամկետ:

Հոդված 12
Կողմերից յուրաքանչյուրը ցանկացած ժամանակ կարող է գրավոր դիվանագիտական ուղիներով մյուս Կողմին ծանուցել սույն Համաձայնագրի գործողությունը դադարեցնելու իր մտադրության մասին: Համաձայնագրի գործողությունը կդադարի մյուս Կողմի` տվյալ ծանուցումը դիվանագիտական ուղիներով ստնալու պահից 30 (երեսուն) օր անց:
Կատարվել է  ........................-ում  ........... .............  ............-ին երկու օրինակից, յուրաքանչյուրը` հայերեն, իսպաներեն և անգլերեն լեզուներով, երկու տեքստերն էլ հավասարազոր են: Տեքստերի միջև հակասությունների առաջացման դեպքում, կգերակայի անգլերեն լեզվով տարբերակը:

	Հայաստանի Հանրապետության կառավարության կողմից`
	Պերուի Հանրապետության կառավարության կողմից`


2

